Рафис Корбан исемендәге премия
Якташыбыз, танылган балалар шагыйре, драматург, журналист һәм нәшир Рафис Корбан үзенең Туган ягы – Биектау районы балаларының иҗади сәләтләрен ачуны, үстерүне һәм республика күләмендә танытуны максат итеп куеп, үз исемендәге конкурс үткәрергә карар кылды.
Конкурс шартлары:

Конкурста мәктәп яшендәге, Биектау районы мәктәпләрендә укучы балалар катнаша.

Конкурсның таләпләре:

Конкурска тәкъдим ителгән шигырьләргә тематик яктан чикләүләр куелмый. Шигырьләр озын булмаска, 4-5 дүрьтюллыктан артып китмәскә тиеш. Шигырьләрнең рифма ясалышы  ягыннан табышлары булуы мөһим. Шигырь ритмик яктан төзек булырга тиеш. Алар мөмкин кадәр образлы, ягъни сурәтләү чаралары – чагыштырулар, метафоралар, сынландырулар һәм башкаларны кулланып иҗат ителергә тиеш.

Конкурсны үткәрү тәртибе:

Ул ике турда үткәрелә. 
Беренче тур мәктәпләрдә уздырыла. Өченче чирек азагында аңа йомгак ясала.. Беренче тур буенча урыннар билгеләнми, яхшы дип табылган шигырьләр икенче турда катнашу өчен 22 мартка кадәр район мәгариф бүлегенә (Юнысова С.Ф.га) җибәрелә. Шигырьләр саны чикләнми. 
Икенче турга 26 апрель – Туган тел бәйрәме алдыннан йомгак ясала. Конкурста җиңүчеләргә өч урын буенча Рафис Корбан исемндәге премияләр һәм дипломнар тапшырыла. Беренче урынга биш мең сум күләмендә бер премия, икенче урынга икешәр мең сумлык ике премия, өченче урынга берәр мең сум күләмендә өч премия бирү каралган. Премияләр һәм дипломнар Габдулла Тукай туган көн уңаеннан район мәдәният йортында үткәреләчәк Туган тел бәйрәмендә тапшырылачак. Яхшы дип табылган шигырьләр ел дәвамында район һәм республика балалар матбугаты битләрендә басылып барылачак. Конкурска йомгак ясаганнан соң сайлап алынган шигырьләр аерым китап итеп бастырылып чыгарылачак.
Конкурста җиңүчеләрне составында шагыйрьләр, район мәгариф һәм мәдәният бүлекләре белгечләре, татар теле һәм әдәбияты укытучылары булган жюри ачыклаячак. Район укучыларын иҗади бәйгедә актив катнашырга чакырабыз. Аларга,  яхшы уку белән бергә, иҗат уңышлары  телибез. Кем белә, бәлки, сезнең арадан да якташ әдипләребез Габдулла Шәрәфи, Солтан Шәмси, Зиннур Хөснияр, Ләлә Сабирова, Алмаз Гыймадиев, Рафис Корбан кебек талантлы шагыйрьләр, язучылар үсеп чыгар, кадерле балалар!
Конкурсны оештыру комитеты. 
Тел. 2-35-80

